
Бірнеше ай бойы Израильде тыныштық жоқ. 
Халық ереуілге шығып, билік реформасына 
қарсылық білдіруде. Өткен сенбіде де ел 
астана сында он мыңға жуық азамат көшеге 
шықты. Айтары, Биньямин Нетаньяху билігі 
демократияны тұншықтыруда, әділдік туы 
жығылуға жақын. Неге десек, парламент өткен 
дүйсенбіде Жоғары соттың құзыретін тежейтін 
жаңа заң қабылдаған. Бұған дейін Израильдің бұл 
құрылымы мемлекеттің негізсіз деп тапқан кез 
келген шешімінің күшін жоюға қауқарлы еді. Енді 
мұндай мүмкіндік Жоғары сотта болмайды деген 
сөз. Елдің у-шуға басуының бас мәні де осында 
жатыр.

Аталған тақырыпта «The Wall Street Journal» 
басылымы бейсенбілік санға қос бірдей мақала 
әзірледі. Дэвид Клауд пен Дов Либер бірлесе 
жазған мақалада реформаның себеп-салдары толық 
көрсетіліп, негізгі кедергілер ашып айтылған. 

«Соңғы ереуілге 17 мыңға жуық азамат қатысты. 
Бұл жыл басынан бері жалғасқан ең ауқымды 
ереуілдің бірі. Израиль билігі сот реформасын 
жүргізуді қолға алғаны сол еді, елде қарсылық 
тыйылмады. Уақыт өткен сайын жағдай саяси 
ахуалға, экономикалық әлеуетке әсер етуде. Мысалы, 
қор нарығындағы Израиль индексі 3 пайызға дейін 
құлдырады. Ел валютасы да құнсыздануда. Meitav 
Investment House компаниясының егесі Алекс 
Забаженскидің сөзінше, валютаның 10 пайызға 
дейін күйреуі биліктің ереуілді тоқтата алмауынан 
туындап отыр. Оған қоса тиімді инвестицияны 
«үркітуі» ықтимал. Мәселен, жуырда ғана Intel 
Израильге 25 млрд доллар инвестиция құйса, 
Nvidia жаңа технология идеясын осында жүргізуді 
көздеген-тұғын», – делінген мақалада. 

Расында, жаңа реформа елді екіге бөлді. Бірі 
сот жүйесінің өзгергенін дұрыс санаса, екінші 
тарап реформаны қате қадам санайды. Қазіргі таңда 
Израиль қоғамында қызу пікірталас, аргументке 
құрылған қарсы сөздің ұлғаюына да осы бөлініс себеп 
екені сөзсіз. 6 айдан бері құқықтық реформа туралы 
біржақты ұстанымға келе алмаған шенеуніктер 
мәселені шешуге асығар емес.

Жалпы, мұндай өзгерісті ұсынған – Әділет 
министрі Ярив Левин. Ол қаңтар айында 
Израильдің сот төрелігі жүйесін қайта қарау 
қажетін айтып, тіпті жаңа заң жобасын ұсынған 
еді. Онда Жоғарғы сот судьясын сайлау, Жоғары 
соттың заңнамаларды жоя алатын мүмкіндігін 
тоқтату көзделген еді. 

Бұл реформаны талдаудан бұрын, Израильдің 
билік құқықтық-саяси-басқару жүйесі алабөтен 
екенін аңдау керек. Мәселен, Израильде 
Конституция жоқ. Конституция жоқ болғандықтан, 
Конституциялық сот та құрылмаған. Негізгі сот 
жүйесі 13 заңға сүйенеді. Ал Жоғары сот барлық 
органның жұмысына араласа алады. 

«Ереуілшілердің қарсылығына қарамастан 
реформа жүзеге асатын анық. Себебі Жоғары соттың 
құзіретін тежеу заман талабына айналып келеді. Тіпті, 
Жоғары сот принципі израильдіктерге Ұлыбритания 
құқық жүйесінен енген. Демек, дәстүрлі жүйе емес. 
Әділдігіне келер болсақ, оған да шүбә көп. Өйткені 
қисынсыз тұсы бар» – дейді авторлар.

Израильдің тұрақты қоғамдық-саяси көңіл-
күйі Таяу Шығыс пен Араб әлеміне ықпал ететіні 
сөзсіз. Иран мен ислам қозғалысының біріккен 
күштері «азат Палестина» идеясын тұтатқан шақта 
Израильдің жаңа реформаға ұмтылысы – бұдан да 
маңызды өзгеріс жасайды.

бастап шығады

Аялаймын сені, Қызылорда!

4 бетте

ХАлық 
НЕНі қАлАйды?

Жаңа оқу жылының 
басталуына тура бір ай уақыт 

қалды. Студенттер қауымы 
санаулы күндерден соң буынып-

түйініп, дайындала бастайды. 
Әсіресе Алматы, Астана секілді 
үлкен қалаларда оқитын елдегі 
студенттер үшін ерте қам жасау 
керек. Себебі жатақхана бәріне 

бірдей жетпейтіні, жайлы да, 
арзан пәтер табу қажеттігі өзекті 

мәселе. Мұндайда жалға пәтер 
берушілер екі алақанын ысқылап 
отыратын белгілі. Жатақханадан 

орын таппаған студенттің 
амал жоқ, пәтер иесінің айтқан 

бағасына көнетіні сөзсіз. 
Осылайша студент үшін баспана 

басты мәселеге айналып отыр. 
Студент оқу оқи ма, баспана іздей 

ме? Бұл мәселе Үкімет 
деңгейінде қаралды. 

Премьер-министр Әлихан 
Смайылов ҚР Президенті Қасым-
Жомарт Тоқаевтың «Әділетті 
Қазақстан: бәріміз және әрқайсымыз 
үшін. Қазір және әрдайым» сай-
лауалды бағдарламасын іске асыру 
жөніндегі республикалық штаб-
тың отырысында студенттік жатақ-
ханалардағы орын тапшылығы мә-
селесін талқылады.

Ғылым және жоғары білім ми-
нистрі Саясат Нұрбек биыл 11 мың 
орындық 37 нысан, оның ішінде 
ЖОО студенттеріне арналған – 26, 
колледж студенттеріне арналған – 11 
жатақхана пайдалануға берілетінін 
айтты. Министрдің ақпараты 
бойынша, 1,4 мың орындық 4 нысан 
жоспарлы мерзімінде пайдалануға 
берілмеуі мүмкін.

Министр жатақханалар құры-
лысы кезінде инвесторлар кезігетін 
негізгі проблемалар қатарында ны-
сандардың мақсатын өзгерту, заттай 
гранттар беру және ком муналдық 
желілерге қосылу мүм кін дігінің шек-
телуіндегі қиын дықтарды атады. 

Үкімет басшысы бұл мәселе 
уақытылы шешілмейтін болса, 
жағдай одан сайын қиындай бере-
тінін атап өтті.

– Көптеген университет басшы-
лары студенттерге тиісті жағ дай 
жасау өздерінің тікелей міндеті 
екенін іс жүзінде ұмытып кетті 
деуге болады. Өз кезегінде Ғылым 
және жоғары білім, Оқу-ағарту 
министрліктері университеттер 
мен колледждердің сырттан келген 
студенттерді жатақханамен толық 
қамтамасыз ету талаптарының 
орындалуына қатысты жағдайды 
бақылап отырған жоқ. Сондай-
ақ әкімдіктердің тарапынан да 
үйлестіру жұмыстары нашар», –  
деді Премьер-Министр.

Үкімет басшысы оқуға қабылдан-
ған студенттер жатақханада орын 
жоқ екенін орналасуға келген 

кезде бір-ақ білетінін, сосын оқуға 
дайындалудың орнына олар өз 
бетінше тұратын баспана іздеуге 
мәжбүр екенін айтты.

Премьер-министр 1 қыркүйекке 
дейін студенттерге жатақханадан 
орын бөлу жұмыстарын барынша 
күшейтуді, сондай-ақ биылға жос-
пар ланған 37 нысанның барлығының 
мерзімінде тапсырылуын қамта-
масыз етуді міндеттеді. Ол үшін 
ғылым және жоғары білім, оқу-
ағарту министрлері, облыс әкімдері 
тікелей жауапты екенін атап өтті.

Республикалық штаб отырысы-
нан кейін облыс әкімі Нұрлыбек 
Нәлібаев Үкімет басшысының 
тапсырмаларын іске асыру жөнінде 
мәжіліс өткізіп, жауапты сала бас-
шыларына бірқатар тапсырма берді.

– Республикалық штаб отыры-
сында Үкімет басшысы студенттік 

жатақханалардағы орын тапшылығы 
мәселесін шешу үшін тиісті шаралар 
қабылдауды тапсырды. 2022-2023 
оқу жылында облыстағы жоғары 
оқу орындарында, техникалық және 
кәсіптік білім беру ұйымдарында 
36 238 студент білім алды. Оның 
ішінде 5 793 студент жатақханамен 
қамтылған. Аймақтың 30 кол-
леджін дегі 20 672 студенттің 3646-
сына жатақхана берілген. Облыс 
орталығы мен аудандардағы кол-
ледждер жатақханаларында орын 
тапшылығы мәселесі болмауы тиіс. 
Жергілікті кәсіпкерлермен бірле-
сіп, колледждердегі жатақхана 
қажеттілігі мәселесін жедел шешу 
үшін  шара қабылдаңыздар», – деді 
аймақ басшысы.

Жаңа оқу жылында Қорқыт ата 
атындағы Қызылорда универси-
тетіне шетелдік студенттердің қа-

былдануы, студенттер санының 
өсуіне орай жатақханаларда  орын 
тапшылығы болуы ықтимал.

Осыны ескеріп,  жаңа оқу жылы 
басталғанға дейін мәселені жедел 
шешуді тапсырды. Мемлекеттік-
жекеменшік әріптестік аясында 
кәсіп керлермен келіссөздер жүр-
гізіп, жаңа жатақханалар салу 
мәселесін  қарау қажет. Облыс-
тық білім басқармасына Арал 
индустриалды-техникалық кол-
леджінің 75 орындық жатақханасын 
жаңа оқу жылына дейін пайдалануға 
беруді тапсырды. Мұнан бөлек, 
Қазалы аграрлы-техникалық және 
Қызылорда көпсалалы жоғары 
кол ледждеріне қажетті жатақхана 
құрылыстарын кәсіпкерлермен бір-
лесіп жүргізуді қолға алу жүктелді.

«Ақмешіт-ақпарат»

жатақхана – басты мәселе

қала іргесіндегі көненің көзіндей болған Жақыпбек 
Махамбетов ауылын  көрсек шежіре парақтарын ашып, 
өткен күндерге ойша шолу жасаймыз. Сондықтан ауыл  
тарихы жайлы бір-екі ауыз сөз қозғауды мақұл көрдік. 
Себебі жылдар бедеріндегі тарих өрнегін кейінгі ұрпаққа 
мұрағаттау, таныту – біздің борышымыз.

Ақсуат ауылдық округінің  негізі 1928 жылы  қа ланған. 
Ауыл ауылшаруашылық артелін  ұжымдық шаруашылықты 
ұйымдастыруға қатысқан Ешпан Жанбосыновтың атымен 
Ешпан ауылдық кеңесі  аталған. 1928-1932 жылдар аралығында 
құрылған майда серіктестіктер 1934 жылы төртінші ауылдық 
кеңесі бойынша Жасқайрат, Жаңатұрмыс, Киров, Қызылорақ, 
Қызылқұм, Қара Қожа, Батбаққара ұжымдық шаруашылығы 
болып ұйымдасқан.

1938 жылы мамыр айында бұл 7 шаруашылық біріктіріліп, 
3 шаруашылыққа (Жасқайрат, Жаңатұрмыс, Киров) айналды. 
1950 жылы бұл үшеуі біріктіріліп,  іргелі шаруашылық Киров 
колхозы құрылған. 1972 жылы Киров колхозы көкөніс және сүт 
өндіретін совхозға айналды.

Кеңестер Одағы ыдырағаннан кейін 1992 жылдан бастап 
жекешелендіру басталды. Совхоз Қаратабан, Жаңадария, 
Бесарық, Қырықбайтақ деп аталатын 4 ұжымдық кәсіпорынға 
бөлінеді. Олар бидай, күріш, көкөніс, жоңышқа егумен және мал 
шаруашылығымен айналысқан.

1993 жылдың ақпан айында ХХІ шақырылған халық депутат-
тарының облыстық кеңесінің ХІ сессиясының қаулысымен 
Сырдария ауданы Киров ауылдық кеңесі Ақсуат ауылдық кеңесі 
болып бекіді. 1994 жылдан бастап Киров совхозы Кеңестер 
Одағының батыры Жақыпбек Махамбетов атымен аталды. 1997 
жылы маусым айында облыстық мәслихат және облыс әкімінің 
шешімімен Сырдария ауданы таратылып, Ақсуат ауылдық округі 
Қызылорда қаласы құрамына кірді.

Мақтан етер 
тірлік көп

қолдан келер істі табыс көзіне 
айналдыру – қазіргі заман талабы. Бүгінде 
бір жұмыспен шектелмей, қосымша табыс 

көзін тапқандар қаншама. қандай да бір іске 
икемің, не қабілетің болса оны дамытуға 

мүмкіндік көп. 

Қабілетін кәсіп көзіне айналдырған кәсіпкердің 
бірі – Айман Әбдиева. Бос уақытында тігін тігуді 
ұнататын оның негізгі мамандығы – есепші. Алайда 
алғаш тіккен өніміне сұраныс артып, оның жаңа 
бағытқа бет бұруына әкелді. Бүгінде ол  «Aiman 
Abdi QAZAQBREND» сән үйін ашып, 5 адамды 
тұрақты жұмыспен қамтып отыр. 

– 2017 жылы 3 метр матадан балаларға арнал-
ған бірнеше камзол тігіп, оны әрлеп сатылымға 
шығардым. Осыдан соң ұлттық нақыштағы 
балалар киіміне тапсырыс түсе бастады. Уақыт 
өте келе сұраныс артты. Алайда тұрақты 
тапсырыс түссе де, мамандық бойын ша жұмыс 
істеуді жалғастырдым. Тек екі жыл өткеннен 
кейін ғана кәсібімді ресми тіркедім. Оған дейін 
кәсіп жүргізудің қыр-сырын меңгердім. Кейін 
Қызылорда облысының кәсіпкерлер палатасы 
арқылы Іскер әйелдер кеңесімен танысып,  түрлі 
тегін курстарға қатысып, өзімді дамыттым, – 
дейді жас кәсіпкер.

Өзіміздің Өнім

АЛТЫН БЕСІК
Білімге жұмсалған қаржының қайтарымы Бар

Кез келген мемлекеттің 
болашағы білім мен ғылымға құйған 

инвестициясына байланысты 
екенін дәлелдеудің қажеті жоқ. 

Ұлт болашағының сапалы білім, 
саналы тәрбие алуына жағдай 

жасау, ғылымға қамқорлық пен 
қолдаудың нәтижесі бар. Елімізде 
білім саласын дамытуға арналған 

қандай бағдарлама қабылданса да, 
игі мақсатты көздейтіні белгілі. 

Бүгінде елімізде білім саласын 
қолдау мақсатында «Мектепке 
дейінгі, орта, техникалық және 

кәсіптік білім беруді дамытудың 
2023-2029 жылдарға арналған 

тұжырымдамасы» қабылданған. 

Осы құжат аясында елімізде білім 
саласын дамыту жұмысы жүйелі түрде 
жүзеге асуда. Оның ішінде Сыр өңірінде 
білім саласы қамқорлықтан тыс қалған 
емес. Атап айтқанда, «Жайлы мектеп» 
жобасын жүзеге асыру, балаларды 
тегін ыстық тамақпен қамтамасыз 
ету, балалардың жазғы демалысын 
тиімді ұйымдастыру және тағы басқа 

жұмыстар жүйелі түрде жалғасын 
табуда. Атап айтқанда, ел Президентінің 
бастамасымен «Жайлы мектеп» жоба-
сы аясында өңірде 21 мектептің құры -
лы сын салу жоспарланса, биыл 10 
мектептің құрылысы басталмақ. Мау-
сым айында облыс әкімі орталық ком-
муникация алаңында респуб лика лық 
БАҚ өкілдеріне берген брифингінде 
аймақтағы білім саласын қолдауда жа са-
лып жатқан жұмыс барысын атап айтты.

– Өткен жылы Үкімет басшысы 
өңірге жұмыс сапарымен келгенде білім 

саласының мәселелері де көтерілген. 
Нәтижесінде бірқатар ұсынған 
жобаларымызға қолдау білдірді. 
Соның негізінде, «Білімді қолдау 
қоры» есебінен Қызылордада дарынды 
балаларға арналған физика-математика 
бағытындағы, құны 7 млрд 900 млн 
теңгені құрайтын мектеп-интернат 
құрылысы басталды. Осы тізімге 
облыс бойынша тағы 1775 орынға 
лайықталған 4 мектептің қосымша 
құрылысын енгіздік, – деді облыс әкімі.

Ұлттық киімнің жаңа үлгісі

4 бетте

2 бетте

3 бетте

Ақмешіт АптАлығы

Қосымша құрылыстар жөнінде таратып 
айтсақ, олар – №101 Ә.Мүсілімов атындағы 
мектепке, №2 «Абай» мектебіне, Жезқазған 
трассасы бойында 600 орынға, Шиелі ауданы 
Байсын ауылында 250 орынға лайықталған. 
Құрылыс жұмыстары 2023-2024 жылдары 
аяқталады. Мемлекет басшысы Қасым-
Жомарт Кемелұлының Қазақстанда шетелдік 
жоғары оқу орындарының филиалдарын ашу 
туралы бастамасы аясында Сеул Ұлттық 
ғылыми-техникалық университеті мен Қорқыт 
ата университеті арасында меморандумға 
қол қойылды. Үкімет басшысының алдында 
көте рілген тағы бір жоба Қызылорда 
қаласының сол жағалауында «Көпсалалы 
денешынықтыру-сауықтыру кешенінің құры-
лысы» болатын. Үкімет басшысы ұсынысты 
қолдап, республикалық маңызы бар спорт 
ғимаратының құрылысы биыл басталады.

Бүгінде сол жағалауда дарынды балаларға 
арналған физика-математика бағытындағы 

мектеп-интернат құрылысы қыза түсті. Бұл 
болашақта сырбойылық дарындыларды тәр-
биелейтін білім ұясына айналатыны даусыз.

Биыл Қызылорда қаласы бойынша бар-
лығы 2827 оқушы мектеп бітірді. Негізгі 
орта мектепті, яғни 9-сыныпты 5895 оқушы 
аяқтайды. 9-шы сыныптан кейін техникалық 
және кәсіптік, орта білімнен кейін білім беру 
ұйымдарына 2270 оқушы барады деген болжам 
бар. Ал 2023-2024 оқу жылында 1 сыныпқа 
8157 оқушы қабылданады деп жоспарлануда. 
2022-2023 оқу жылының қорытындысы 
бойын ша 11 сыныпты бітіруші 8051 түлектің 
7219-ы ҰБТ-ға қатысқан. Түлектердің ор-
таша балы 87-ні құрады. Шекті деңгейден 
өтпегендер саны – 223. Бүгінде мемлекеттік 
грант конкурсына 6996 түлек қатысуда. Облыс 
бойынша ең жоғары – 137 балды Арал ауданы 
№220 орта мектептің түлегі алды. Сондай-ақ 
Қызылорда қаласының сынақ тапсырушылары 
134, Қазалы, Қармақшы, Сырдария аудандары 
және №9 Білім-инновация лицейінің түлектері 
133 балл жинап, жоғары нәтижеге жетті. Оқу 
жылын 514 түлек «Алтын белгіге» және 823 
түлек «Үздік аттестатқа» аяқтады. Жаңа 2023-
2024 оқу жылында 1 сыныпқа 17543 бала 
келеді деп жоспарлануда. Оның ішінде 16141-
і немесе 92 пайызы қазақ сыныбына, 1402-і 
немесе 8 пайзы орыс сыныбына оқуға өтініші 
білдірген.

Мемлекет басшысы «Жайлы мектеп» 
ұлт тық жобасы аясында 800 мың орынға 
лайықталған білім ошақтарын салуға 
тапсырма бергені белгілі. Ұлттық жоба 
аясында облыста 2023-2025 жылдары 15100 
орынға арналған 21 мектептің құрылысын 
салу жоспарлануда. Атап айтқанда, Қызыл-
орда қаласында 8, Арал ауданында 4, Қазалы 
ауданында 2, Қармақшы ауданында 2, 

Жалағаш ауданында 1, Сырдария ауданында 
1, Шиелі ауданында 1, Жаңақорған ауданын-
да 2 мектеп салынады. Оның ішінде 10 
мектеп 2024 жылы, 11 мектеп 2025 жылы 
пайдалануға беріледі деп жоспарлануда. 
Бүгінде аймақта 6 апатты (Арал ауданы 
№248 мектеп, Қазалы ауданы №94 мектеп, 
Қармақшы ауданы №105,108 мектептер, 
Шиелі ауданы №45,133 мектептер), 6 үш 
ауысымдық оқытуға көшуі мүмкін мектеп 
Қызылорда қаласындағы Абай мектебі, 
№3,101,261,264,280) бар. Қазір Арал ауданы 
Тоқабай елді мекеніндегі апатты №248 
мектепті жеке инвестор салуда. Мектеп осы 
жылы пайдалануға беріледі. Төрт апатты 
мектептің құрылысы (Қазалы ауданы 
№94 мектеп, Қармақшы ауданы №105,108 
мектептер, Шиелі ауданы №45) «Жайлы мек-
теп» пилоттық ұлттық жобасына енгізілді. 
Жоспарға сай мектептер 2024-2025 жылдары 

іске қосылмақ. Сонымен қатар Шиелі 
ауданы Жансейіт елді меке нін дегі 
100 орындық №133 мек теп тің құры-
лысына жоба-сметалық құжаттары 
әзірленді. Бұл құрылысты білім беру 
ұйымдарының инфрақұрылымын 
қолдау қоры есебінен қаржыландыру 
ұсы нылды. Қызылорда қаласындағы 
6 үш ауы сымды мектеп бойынша 
былтыр Абай мектебіне 550 орындық, 
№101 мектеп-лицейге 375 орындық 
қосымша ғимарат құрылысы бас-
талды. Аталған нысандар жаңа оқу 
жылында пайдалануға беріледі. 
Биыл Жезқазған трассасы бойындағы 
600 орындық мектеп есебінен үш 
ауысымды №261, 280, мектеп мәселелері 
шешімін табады. Сондай-ақ №264 мектеп-
лицейге 550 орындық, №3 мектеп-лицейге 
375 орындық қосымша оқу-ғимаратының 
құрылысы басталды.

Бүгінде балалардың жазғы демалысын 
тиімді ұйымдастыру – өзекті мәселелердің 
бірі. Аймақта балаларға мазмұнды 
демалыс ұйымдастыру жұмысы жоспарлы 
түрде жүргізілуде. Бұл туралы аймақ 
басшысы:

– Облыста 179869 (мемлекеттік – 172625, 
жеке – 7244) бала білім алуда, оның 8210-
ы биыл мектеп бітірді. Түлектердің 7421-і 
(90,4%) Ұлттық бірыңғай тестілеуге қатысуда. 
Жылдағы дәстүрмен балалардың жазғы де-
малысын ұйымдастыруға ерекше назар ау-
дарылды. Осы жылы жергілікті бюджет 
есебінен аймақтағы 10 лагерьде (7 мемлекет-
тік, 3 жеке) 8 мыңнан астам балалардың дема-
лысы ұйымдастырылады. Демеушілердің 
қолдауымен 3000 өрен еліміздің алдыңғы 
қатарлы лагерьлерінде тынықпақ. Бұдан 

бөлек, 96 мың бала мектеп жанындағы күндізгі 
лагерьлерде демалады, – деді.

Қалалық білім бөлімінің берген мәліме-
тіне сүйенсек, жазғы лагерьге бірінші 
кезекте Қазақстан Республикасы Үкіметінің 
2008 жылғы 25 қаңтардағы № 64 қаулысына 

сәйкес көрсетілген санаттағы 1) мемлекеттік 
атаулы әлеуметтік көмек алуға құқығы 
бар отбасылардан шыққан балаларға; 2) 
мемлекеттік атаулы әлеу меттік көмек 
алмайтын, жан басына шаққандағы табысы 
ең төменгі күнкөріс деңгейінің шамасынан 
төмен отбасылардан шыққан балаларға; 
3) жетім балаларға, ата-анасының 
қамқорлығынсыз қалған балаларға; 4) тө-
тенше жағдайлардың салдарынан шұғыл 
жәрдемді талап ететін отбасылардан 
шыққан балаларға; 5) білім беру ұйымының 
алқалы басқару органы айқындайтын білім 
алушылар мен тәрбиеленушілердің өзге де 
санаттарындағы балалар  қамтылады.

Балалар мен жасөспірімдердің жазғы 
демалысы бірнеше бағытта ұйымдастырылуда. 
Атап айтқанда, сыртқы лагерь жұмысын 
ұйымдастыру, мектеп жанындағы күндізгі 
тынығу лагерлерін ашу, облыс көлемінде және 
облыстан тыс лагерьге балаларды жіберу, 

тарихи-танымдық экскурсиялар ұйымдас-
тыру. Жазғы демалыс негізінен міндетті оқу 
қоры арқылы және демеушілер мен кәсіподақ 
есебінен, сондай-ақ ата-аналар есебінен 
ұйымдастырылады.

Қала балалары қайда демалады дегенге 
келсек, «Сырдария» сауықтыру лагері 
2020 жылы апатты жағдайда деп танылып, 
жұмысын тоқтатты. Бүгінде «Зерентай» 
жеке тынығу лагері  1-ші маусымнан бастап 
балаларды қабылдауды бастап, 7 ауысымда 
міндетті оқу қоры есебінен 465 бала қамту 
жоспарланған. Ал Жаңақорған ауданында 
орналасқан «Талдысу» тынығу лагерінде 
жалпыға міндетті оқу қорынан 1500 қалалық 
жасөспірім демалады деп жоспарланған. 
Сонымен қатар демеушілер мен инвесторлар 
есебінен аз қамтамасыз етілген отбасынан 
шыққан 60 баланы «Арай-санрайз» лагері не 
жіберу жоспарланса, «Қазақстан халқына» 

қоғамдық қоры ауыл балаларының интел-
лектуалдық, шығармашылық қабілетін же-
тілдіру мақсатында Алматы қаласындағы 
«Спутник» лагеріне 120 оқушыға жолдама 
берген.

Сондай-ақ мектеп жанындағы күндізгі 
тынығу лагерлерінде де балалар демалуда. 
Мәселен, 1-14 маусым аралығында 55 мек-
тепте 2 ауысымда жатын орынсыз, ыстық 
тамақпен мектеп жанындағы жазғы мектеп 
лагері ұйымдастырылды. Жалпы мектеп 
жанындағы күндізгі лагерьге 2386 оқушы 
қамту жоспарланған. Сондай-ақ 2023 
жылдың маусым айында республикалық  
дарынды балаларға арналған оқу-сауықтыру 
орталықтарына 11-15 жас аралығындағы  
қоғамдық қызметке, оқуға белсенді ара-
ласқан, түрлі жарыстар, олимпиадалар, 
фестивальдар, байқаулар жеңімпаздары 

(көпбалалы, аз қамтылған отбасындағы) 
жалпы білім беретін мектептерден  27 оқушы,  
және «Бөбек»  ұлттық ғылыми-практика лық,  
білім беру және сауықтыру орталығына  5-6 
сыныптың (жетім балалар, көпбалалы және 
күн көрісі төмен отбасылардан шыққан 
балалардың санатына жататын)  10 оқушыны 
жіберу жоспарланған.

Білім ордаларындағы қауіпсіздік мәсе-
ле  сі де – басты назарда. Қалалық білім 
бөлімі  нің мәліметіне сүйенсек, білім беру 
орындарында «Білім беру ұйымдарына 
және олардың аумақтарына әкелуге 
тыйым салынған, оларда пайдаланылуы 
шектелген нәрселер мен заттардың тізбесін 
бекіту туралы» Қазақстан Республикасы 
Білім және ғылым министрлігінің 2021 
жылғы 25 мамырдағы № 235 бұйрығының 
талаптарын қатаң түрде орындау білім беру 
ұйымдарының бас шыларына тапсырылған. 

Сондай-ақ сабақ кезінде білім беру 
ұйымдарына және олардың аумақтарына 
әкелуге тыйым салынған нәрселер мен 
заттарды мамандырылған күзет қызметкері 
арнайы темір іздегіш құралмен тексеріп кіргізу,  
білім ұйымына кірген оқушыларды мектеп 
директорының тәрбие орынбасарлары және 
сынып жетекшілері, психолог мамандарымен  
күнделікті тексеру жұмыстары күшейтілген. 

Биылғы оқу жылында білім беру ұйы-
мында «Бала қауіпсіздігі – баршаға ортақ» 
тақырыбында ата-аналар жиналысын өткізді. 
Жиналыста ҚІІБ мамандарының қатысуымен 
далада жатқан белгісіз  заттарды алмау туралы, 
сондай-ақ  мектепке әкелуге тыйым  салынған  
заттар  тізімі  таныстырылып  қайта  ақпарат  
берілді.

Мектептерде оқитын кәмелетке толма-
ғандарға мектеп әкімшілігі тарапынан  

жеке-тәрбие   жұмыстары күшейтіліп,  ата-
аналарымен, тәрбие ортасымен тығыз 
байланыс орнатуды,  олардың  сабақ   уақы-
тында   және  мектептен тыс жерлерде 
қадағалаусыз  қалмауы және қоғамдық тәртіп, 
ел бірлігі, жастар, жасөспірімдер тәрбиесі 
мәселелерін көтеріп, құқық бұзушылықтың 
алдын алу бойынша насихат жұмыстары 
тұрақты жүргізілуде. 

Бұзақылыққа жиі баратын, қылмыс жа-
сауға бейім, сыныптастарын теріс әрекет тер-
ге бастайтын «көшбасшы» білім алушылар-
ды анықтау, жекелей жұмыс жасау, оларға 
ұстаздар қатарынан арнайы тәлімгер бекіту, 
тәрбиелік мазмұндағы шараларға тарту, қыл-
мыстық топтардан оқшаулау жұмыстары жыл 
бойы күн тәртібінен түспейтін мәселе.

Гүлмира ділдӘБЕКОВА

Білімге жұмсалған қаржының қайтарымы Бар

Басы 1-бетте

Ақмешіт АптАлығы

Жақыпбек Махамбетов 
кім болған?                           

Кеңес Одағының Батыры 
Жақыпбек Махамбетов Солтүстік-
Батыс майданы, Волхов майданы, 
ЖБҚ ставкасы резервінде, Воронеж 
майданы, 2-ші Украин майданы 
құрамындағы 52-ші армияның 254-
ші атқыштар дивизиясының, 933-ші 
полкы құрамында пулемет тізгінін 
ұстап, қиын-кескі ұрыстарға қа тысқан. 
1942 жылдан бастап әскери қызмет 
атқарған. 

Кеңес Одағының батыры 
Жақыпбек Махамбетов 1946 жылы 
әскери қыз метінен запасқа жібе-
ріледі. Батыр туған жеріне келіп, 
бейбіт өмірдің тіршілігіне белсене 
араласқан, қоғам қайраткері дә-
режесіне көтеріледі. Ол 1947 жылы 
Қазақ КСР Жоғарғы Кеңесінің 
депутаты болып сайланды. 
1955 жылдан бастап Қызылорда 
қала сында тұрды. Қарапайым 
тракторшыдан қоғам қайраткеріне 
дейін көтерілген  тұлға.  Тағдырдың 
тауқы меті мен соғыстың отты 
күндері де адами қасиетті сақтап 
қалуға оған ештеңе кедергі болған 
жоқ. Керісінше, жігерлене түсті де, 
ащы тіршіліктің  тәтті дәмін татты. 
Асылы мұндай бақыт екінің біріне 
бұйыра қоймайтын, бұйырса да 
адамзат дүниесіндегі ар-намыстың 
туын алып жүре алатын адамға 
тиесілі болу керек. Батыр 1981 жылы 
19 қазан күні дүниеден озғанмен, 
оның тарих бетіндегі мәңгілік 
жасайтын батырлық рухының па-
рақшасы ашылды.

Ел таныған азаматтар
Ақсуаттан елге танымал азаматтар 

шыққан. Соның бірі   – озат мектеп 
директоры атанған Батырхан Остаев. 
Ол 1937 жылы Қызылорда облы-
сы, Сырдария ауданы №4 ауыл 
«Жаңатұрмыс» (1951 жылдан 
С.М.Киров, 1992 жылдан бастап 
Жақыпбек Маханбетов атындағы) 
елді мекенінде дүниеге келген.   
Инсти тутты 1960 жылы бітірген соң 
Сырдария ауданындағы №143 орта 
мектебінде мұғалім болып жұмыс 
істейді. 1962-1967 жылдар аралығында 
мектеп директорының тәрбие, оқу ісі 
жөніндегі орынбасары, 1971 жылдан 
2003 жылға дейін  директоры қызметін 
атқарды. 

Ол соңғы 50 жылда Қызылорда 
облысы бойынша мектеп дирек-
торларының ішіндегі бүкілодақтық 
педагогикалық оқуға қатысқан 
бірден-бір мектеп директоры. 
«Мек теп – білім ордасы», «Елу 
жылда ел жаңа», «Мектеп 
басқарудың пәндік салалық 
жүйесі», «Балықшы, Қармақшы 
шежіресі» кітаптары мен «№143 
мектеп баспа беттерінде», «1927-
2007 жылдар аралығындағы №143 
мектеп ұстаздары», «Шағын 
комплектылы мектепте гимназия, 
лицей топта рын ұйымдастыру 
жолдары» жинақ та рының және 
550-ден астам мақала лардың 
авторы.  

Академик, педагогика ғылымда-
рының докторы Байзақ Момынбаев, 
ғылым докторлары Әсетулла 
Тоқтамысов, Болат Қаратаев, ғылым 
кандидаттары Наурызбай Байқадамов, 
Айнұр Баймолдаева, Роза Үсенбаева, 
Құндызай Ерімбетова, Айман 
Айтбаева, Айымхан Остаевадай та-
нымал жандардың ұстазы. 

Белгілі ақын Ибрагим Исаев 
та осы қасиетті мекен перзенті. 
Ол 1949 жылы Сырдария ауданы, 
Ж.Махамбетов ауылында дүниеге 
келген. Қазақстан Жазушылар Одағы-
ның басқарма мүшесі. «Ара-Шмель», 
«Жалын» журналдарында редактор, 
«Сахна-Сцена» журналында бас ре-
дактор, республикалық ішкі істер 
министрлігінің «Сақшы-На страже» 
газетінде, «Арай-Заря» журналында 
бөлім меңгерушісі қызметін атқарған. 
Ибрагим Исаевтың өлеңдері венгр, 
болгар және басқа елдердің   тіліне 
аударылған. Ибрагим коми әдебиеті-
нің негізін салушы И.Кургатовтың, 
ресей ақындары С.Есениннің, 
Н.Рубцовтың, В.Солоухиннің, беларус 
ақыны Я.Колостың өлеңдерін қазақ 
тіліне аударған. Жас жазушылардың 
бүкілодақтық ҮІ кеңесіне қатысқан. 
Ол тек туған жерінің ғана емес, 
Алаштың айтулы ақыны, Сыр елінің 
даңқты перзенті, ардақтысы әрі 
мақтанышы болған. 

Ауыл мақтанышына айналған 

жанның бірі – білікті ұстаз Қадыр 
Әмзеұлы. Ол 1937 жылы Киров 
ауылында (қазіргі Ж.Махамбетов 
ауылы) дүниеге келген. 1956 
жылы №42 В.И.Ленин атындағы 
(қазіргі Қуаныш Баймағанбетов 
атындағы) орта мектепті, 1961 
жылы Қызылорда пединститутының 
физика-матема тика бөлімін бітіріп, 
Ақмола облысы ның «Сабынды» 
орта мектебінде мұғалім болған. 
1963 жылы өз облысымыз-
ға келіп, А.С.Пушкин атындағы 
орталау мектепте және №143, 
№147 мектептерде мұғалім 
және директордың оқу істері 
жөніндегі орынбасары қызметін 
атқарған. Оның оқыту әдістерін, 
педагогикалық жұмыстарды басқару 
тәжірибелерін үлгі етіп, бірнеше рет 
аудандық, облыстық семинарлар 
өткізілген. Озат тәжірибелері об-
лыстық кадрлар біліктілігін арттыру 
институты та рапынан зерттеліп, 
1965 жылы «Озат тәжірибе көпке 
ортақ», 1972 жылы «Толық үлгірімге 
жету жолында», 1987 жылы 
«Сабақтарға ЭВМ қолдану – өмір 
талабы» деген плакаттар шығару 
арқылы, 1990 жылы «Компьютерлік 
сауаттылық – білімділіктің негізгі 
шарты» тақырыбымен екі тілде 
кітапша шығару арқылы облыс 
мек тептеріне таратылған. Қадыр 
Әмзеевтің  2003 жылы «Ықыласпен 
ой-қиял кең болады», 2011 жылы 
«Жұртшы атаның жұрағаттары», 
2013 жылы «Сұрапыл жылдар 
жаңғырығы» атты кітаптары жарық 
көрген.  

 
Жаңарған Ақсуат

Ақсуат ауылдық округіндегі ха-
лық саны 10246 адамды құрайды.  
«Көгілдір отын» келгелі елді мекенде  
жылма-жыл  қоныстанушылар саны 
артып келеді. Кәсіпкерлік өркен 
жайған ауылда өткен жылмен салыс-
тырғанда  салық түсімі 2,11 пайыз-
ды құрап, жоспар 111,2 пайызға 
артығымен орындалған.       

Ауылдық округте 541 кәсіпкер-
лік нысаны тіркелген. Мемлекеттік 
бағдарлама аясында 87,6 млн теңге-
ге 21 жоба қолдау тапқан. Атап 
айтар болсақ, «Өңірлік инвестиция 
орталығы» микроқаржылық ұйымы 
арқылы «Іскер» бағдарламасымен 
42,1  млн  теңгені құрайтын 7  жоба 
қаржыландырылса, «Аграрлық 
несие  корпорациясы» АҚ арқылы  
«Іскер» бағдарламасы аясында 
10,9 млн теңгені құрайтын 2 жоба 
қаржыландырылған. Мәселен, 
«Дильшат»  ЖК иесі Асылжан 
Исмайлов  биыл «Іскер» мемлекеттік 
бағдарламасымен 6 пайызбен 7,5 млн  
теңге несие алып, жылқы малын бор-
дақылауда. Кәсіпкер көп жылдан 
бері осы кәсіппен айналысады. 
«Малдының беті жарық» деп Абай 
атамыз айтқандай, Асылжанның кәсібі 
өрге басуда.

Жеңіл өнеркәсіп саласына сүбелі 
үлес қосып жүрген «NP-Consultinq» 
ЖШС басшысы кәсіпкер Ғалым 
Прекешов 2013 жылдан бері құрылыс 
саласына қажетті бұйым шығарумен 
айналысып келеді. Бүгінде өндіріс 
орны кеңейіп, күніне 500 қорғаушы 
каскасын шығарады. Мұнымен 
қоса, кәсіпкер жақында 19 литрлік 
су бөтелкесіне арналған қақпақша 
шығаруды қолға  алған. Қазіргі таңда 
шығарған өнімдеріне тұтынушы 
тарапынан сұраныс артып, барлық 
өңірге тасымалдануда. 

– Бүгінде біздің қорғаушы каска-
мызды құрылыс саласына қатысы 
бар барлық компания қызметкерле рі 
киеді. Бұл өнімнің сапасына 3 жыл-
ға дейін кепілдік беріледі. Жалпы 
жылдан-жылға бұл бұйымға сұраныс  
саны артып отыр. Былтырдың өзін-
де 34 мың каска шығардық. Қазіргі 
таңда 10-ға жуық адамды тұрақты 
жұмыспен қамтып отырмыз. Де-
генмен маусымдық кезеңде жұмыс 
күшін күшейтеміз. Алдағы уақытта 
екі ауысымнан үш ауысымға 
дейін жұмыс күніне ауысуды және 
өнім көлемін одан әрі арттыруды 
жоспарлап отырмыз. Ал су бөтел-
кесіне арналған қақпақшаның бізде 
2 түрі өндіріледі. Күн сайын 10 
мың қақпақша шығарудамыз. Бұл 
бұйымның шикізаты көршілес Ресей 
елінен тасымалданады және адам 
денсаулығына зияны жоқ, – деді 
кәсіпкер Ғалым Прекешов.

Ауылдағы «Меруерт» жеке 
кәсіп керлігі торт өндіруге 10 млн 
теңге алып,  торт өнімін шығарумен 
айналысуда. «Меруерт» ЖК  басшысы 
Жадыра Досжанованың айтуынша, 

олар күніне 400-500 дана торт 
дайындайды. Кәсіп иесі жергілікті 20 
тұрғынды тұрақты жұмыспен қамтып 
отыр. 

Ауыл әкімі Нұрболат Бақытов тың 
айтуынша, «2021 – 2025 жылдарға 
арналған кәсіпкерлікті дамыту жө-
ніндегі ұлттық жоба» бағдарламасы 
аясында (400 АЕК) мемлекеттік 
қайтарымсыз грант бойынша 9 млн 
660 мың теңгені құрайтын 7 жоба 
қар жыландырылған. «2021-2025 
жыл дарға арналған кәсіпкерлікті да-
мытудың ұлттық жобасы» аясында  
21-35 жасқа дейінгі жастарға жеңіл-
детілген (2,5 пайыз) микрокредит 
беру қағидасына сәйкес, «Аграрлық 
несие корпорациясы» арқылы  құны  
25,0 млн теңгені құрайтын 5 жоба 
қаржыландырылған.

Сонымен қатар «Ауыл аманаты» 
жобасымен 55,2 млн теңгені құрайтын 
2 жоба қаржыландырылмақ.

Әлеуметтің 
әлеуеті артуда

Жыл басынан әлеуметтік аз қам-
тылған 71 отбасы  атаулы әлеуметтік 
көмек алса,  4 балаға бұл  қызмет 
үйден көрсетілуде. Демеушілер ар-
қылы аз қамтылған және көпбалалы 
35 отбасына азық-түлікпен қаржылай 
көмек көрсетіліп, 10 отбасына тегін  
көмір берілген. 

Тұрақты жұмысқа 58 адам орна-
ласып, ақылы қоғамдық жұмысқа – 
35, әлеуметтік жұмысқа – 13 «Жастар 
тәжірибесіне» – 10, «Алғашқы 
жұмыс орнына – 1, «Күміс жасқа – 
17 тұрғын тартылған. Ауылда екі 
қолға жұмыс таппай жүрген тұрғын 
жоқ десе де болады. Округ халқының 
басым бө лігі қалада жұмыс істесе, 
көпшілігі егінмен, мал шаруасымен 
айналысады.

Білім – байлық, спорт– 
денсаулық, өнер – қазына

Ауылдық округте 2 мемлекеттік 
және 1 жеке мектепте барлығы                 
2242 оқушы,  мектеп алды даярлық 
тобында 92 бала екі ауысымда білім 
алуда. №143 мектепте 960 оқушы бар.  
Мектепалды даярлық тобында 53 бала 
тәрбиеленуде. Мектептегі мұғалімдер 
саны – 122.

2022-2023 оқу жылында  мектеп 
бітіруші 40 оқушының 39-ы ҰБТ-
ға қатысты. Үздік аттестат алғандар 
саны -7, «Алтын белгі» иегері -2.

2013 жылы 300 орындық №268 
мектеп-лицейі пайдалануға беріл се, 
оқушылар санының артуына байла-
нысты мердігер «SCS Инжиниринг» 
жауапкершілігі шектеулі серіктестігі  
2021 жылы 200 орындық қосымша 
ғимарат салды. Онда 1196 оқушы екі 
ауысымда және мектепалды даярлық 
тобында 39 бала оқиды. Мектептегі 
мұғалімдер саны – 129. 2022-2023 оқу 
жылында  мектеп бітіруші 31 оқушы 
ҰБТ-ға қатысты. Үздік аттестат 
алғандар саны – 2. «Алтын белгі» 
иегері – 3.

Мектепке дейінгі білім беретін 2 
мемлекеттік және 5 жеке балабақша 
бар. «Сыр самалы» және «Асыл-Ай» 
бөбекжай бақшасы мен жеке  «Нұрлы 
сәби»,  «Бодан ата»,  «Нұр-Салтанат», 
«Жәния-бағы»  және «Наурыз бөбегі» 
балабақшасында 595 бүлдіршін тәр-
биеленуде.

Ауылдық округтегі 150 орындық 
мәдениет үйі жанында «Дәстүрлі 
ән-жыр домбыра», «Жас дарын» 
көркемсөз оқу, «Балдәурен», «Бұл-
бұл» ән, хор үйірмесімен қатар, «Ақ 
бата» әжелер ансамблі көпшілікті 
өнерімен тамсандыруда. Олар 
түрлі байқауларда өнер көрсетіп, 
жеңіс тұғырынан көрінуде. Осы 
ғимаратта №8 кітапхана ор-
наласқан. Ол 17349 дана кітап 
қорымен жабдықталған.  Барлығы 
552 оқырман, оның 59-ы  интернет 
пайдаланушы.

Жыл басынан бері 30 мәдени 
көп шілік және мерекелік шара 
өткізіліпті.  Ауылда  бұқаралық 
спортты  дамыту мақсатында  3 спорт 
ойын алаңы, көше тренажеры және 
2 мектепте спорттық үйірме жұ-
мыс істейді. «Samruk-Kazyna Trust»  
корпоративтік қоры ауыл орта-
лығынан 239 млн теңге ге аумағы 720 
м² болатын спорт кешенінің құры-
лысын жүргізуде.  Заманауи  спорт 
құрал-жабдығымен қамтылған әсем 
ғимарат осы  жылы пайдалануға бе-
рілмек.

Бұған қоса, демеушілердің қа-
ражаты есебінен ауылдық округтен 2 
кіші футбол алаңы мен тренажерлық 

құрылғы орнатылған.  №268 мектеп-
лицейінің аумағындағы ашық футбол 
алаңына  облыстық бюджеттен 19,0 
млн теңге бөлініп, құрылыс жұмысы 
жүргізілуде.

 
Шаруасы шираған

Ақсуат ауылдық округінің  жер 
көлемі – 21 231 гектар, ауыл шаруа-
шылығы мақсатындағысы – 13751 
гектарды құрайды. Сол жер-анадан 
ауылдықтар нәпақасын тауып, шаруа-
сын шалқытып отыр. Төрт түлігі 
сай елді мекенде мал басы 8095-ті 
құрайды.

Ауылда  58 шаруа қожалығы, 15  
заңды тұлға, 4   өндірістік кооперативі, 
7  жауапкершілігі шектеулі серіктестігі 
тіркелген. Биыл  2 шаруа қожалығы  
165 гектар жерге күріш, 1 шаруа 
қожалық  5 гектар жерге бидай еккен. 
Алдағы күзде  шаруашылықтар еккен 
егінінің өнімін жинап, елдің ризық-
несібесін молайтады.

Имандылық үйі – мешіт
300 орынға арналған  20 орындық 

медресесі бар «Әліарыстан ата» 
мешіті 2005 жылы пайдалануға 
берілген. Мешіт ауыл тұрғыны 
кәсіпкер Шәркүл Имамбердиеваның  
жеке қаражатына салынған. Ол 1990 
жылы «Арман», «Ақниет», «Асыл», 
«Рақымжан» жеке қожалығын ашып, 
республика кәсіпкерлерінің форумына 
қатысқан танымал кәсіпкердің бірі. 
Ауыл халқын имандылыққа ұйытуда 
мешіттің орны ерекше. 

Инфрақұрылым игілігі
Ауылдық округті табиғи газбен 

қамтуға 9,6 шақырым орта қысымды  
16,5 шақырым  жоғары қысымды газ 
құбыры мен автоматты газ тарату 
станциясын кеңейту жүргізіліп, 
123 шақырым төменгі қысымды 
газ құбырын тартып, үйлерге түтік 
шығарылып, биылғы жылы пайдалануға 
берілді. Жоба құны –  4 млрд 775 млн 
теңгені құрайды. 

– Ақсуаттықтардың көптен күт кен 
арманы орындалып, үйлеріне табиғи газ 
келіп, қуанышқа кенелуде.  Газбен бір-
ге жаңа қоныстанушылар саны ұлғай-
ған  соң, электр желісімен қамтылмай 
қалған 22,5 шақырым болатын 32 
көшеге электр желісін жүргізуге  
қалалық бюджеттен бөлінген  4,8 млн 
теңгеге ЖСҚ әзірленіп, 1 млрд 65 
млн теңгеге республикалық бюджетке 
өтінім берілді. Бюджеттен бөлінген 
қаржыға Н. Өткелбаев көшесіне 
20, А.Құнанбаев көшесіне   22 дана 
заманауи жарық бағанасы орнатылды. 
Бұл ауыл халқын ойландырған мәсе-
ленің бірі еді.

«Ауыл – ел бесігі» жобасы ая-
сында 3 көшеге орташа  жөндеу 
жұмысы жүргізілуде. М.Тоқтамысұлы, 
Қ.Иманбердиев, Орманбаев, О.Жакенов 
көшесінің бас жағы, Х.Манабаев  
көшесіне  орташа  жөндеу  жүргізіл-
мек. Бұдан бөлек, С.Стамбеков, 
Байтен көшелерін  жөндеуге өтінім 
берілді.  

Сонымен қатар  аталған жоба ая-
сында ауылдық округтегі  6 көшеге 
орташа  жөндеу  жүргізуге 5 млн теңгеге  
жоба сметалық құжат әзірленсе, мұнан 
бөлек  10 көшеге түнгі жарық бағанасын 
орнатуға 5,5 млн  теңгеге жоба сметалық 
құжаты  әзірленіп, сараптамадан 
өткізілуде.

Сондай-ақ, «Ауыл – ел бесігі» 
жобасы аясында  Ә.Құдабаев көшесіне 
жаяу жүргінші жолын салуға, түнгі 
жарық бағанасын орнатуға облыстық 
экономика және бюджеттік жоспарлау 
басқармасына өтінім берілген. Қазіргі 
таңда жаяу жүргінші жолының 
құрылысына 61,5 млн теңге, жарық 
бағанасын орнатуға 25,5 млн теңге  
ұлттық қордан берілетін нысаналы 
трансферт есебінен қолдау тауып, 
мердігер мекемемен келісім шарт 
жұмысы жүргізілуде, – дейді ауыл 
әкімі. 

Әкім бұқараның базынасын та-
мыршыдай тап басып, ел ішіндегі 
күрмеулі мәселерді уақытылы 
атқаруы тиіс. Сонда ғана оған деген 
елдің ықыласы ерекше болмақ. 
Мемлекет басшысы Қасым-Жомарт 
Тоқаев өз Жолдауында «Билік 
халықпен кері байланыс орнатуы 
қажет. Ауылдардағы әрбір жұмыс 
ашық әрі әділетті түрде жасалуы 
керек», – деп атап айтты. Сондықтан 
ауыл халқына бекем бірлік, берекелі 
тірлік тілейміз.  

Гауһар қОЖАХМЕТОВА
Суреттерді түсірген  

Нұрболат НҰРЖАУБАй

АЛТЫН БЕСІК

Мақтан етер тірлік көп

Басы 1-бетте



Бұл күндері Италияның 
Милан қаласында 

семсерлесуден әлем 
чемпионаты өтіп жатыр. 

Апенин түбегіндегі сайыста бақ 
сынап жатқан отандастарымыз 

кеше тарихи жүлдеге қол 
жеткізді.

Спортты дамыту дирекция-
сының мәліметі бойынша Милан 
қаласында алауы тұтанған әлем 
чемпионатында ұлттық құрама 
көшбасшысы Руслан Құрбанов ел 
спортшылары арасында тұңғыш 
рет жарыстың финалдық кезеңіне 
жолдама алды. Семсерлесу спорты 

бойынша әлем чемпионаттары 
тарихында бұған дейін бірде-бір 
спортшымыз бұл межеден көріне 
алмаған еді.

Дегенмен жерлесіміз жартылай 
финалда мажарстандық Мате 
Кохке жол беріп, қола жүлдені 
қанағат тұтуға мәжбүр болды. 
Аса тартысты өткен кездесуде 
Құрбанов 10:15 есебімен жеңіліп 
қалды. Сөйтіп, ел қоржынына 
семсерлесу спортынан әлем чем-
пионатындағы алғашқы қола 
жүлдені салды. Айта кетейік, 
отандасымыз жарыстың 1/16 ай-
налымда франциялық Янник 
Борельді (15-14), даниялық 
Конрад Сейбек Конгстадті (14-13) 
жеңген. Оған дейін аустриялық 
Джозеф Марингерден басым 
түсіп, үздік 32 спортшының қа-
тарына қосылған-ды.

Былтыр Мысыр астанасы 
Каирде өткен әлем чемпионатында 
Руслан Құрбанов пен Эльмир 
Әлімжанов ширек финалға дейін 
жеткен еді.

шектеулi серiктестiгi

Ақмешіт АптАлығы

Ұлттық дүниелерден бренд 
қалыптастыру соңғы жылдары 
үрдіске айналған. Оған қазақи 
бұйымдарға деген сұраныстың артуы 
себеп болуда. Қазір жұртшылық 
жиын, тойды дәстүрге сай жасап, 
қазақы нақышта атап өткенді жөн 
көреді. Одан бөлек, заманауи 
киім үлгісін ұлттық киіммен 
үйлестіруде ерекше сән береді. 
Бұл – жұртшылықтың сұрауы. Ал 
«Aiman Abdi QAZAQBREND» сән 
үйі ел сұранысын қанағаттандыру 
мақсатында еңбек етуде. 

Кейіпкеріміз бала күннен бері 
қалыптасқан сүйікті ісін кәсіп көзіне 
айналдыруды мүлде ойламаған. 
Тігіншілік қабілеті оның осы салаға 
түбегейлі бет бұруына әкелді. Қазір 
ұлттық киім тігумен айналысады. 
Оның ішінде балалардың тұсаукесер, 
сүндет тойына арналған киімдерге 
сұраныс көп екенін айтады. 

– Кішкентай балаларға киім 
тіккен ұнайды. Олардың аурасы 
ерекше. Оның үстіне үлкендер 
келіп батасын бергенде ерекше 
шабыт сыйлайды. Осындай сәтте 
маған киім сатқаннан гөрі, эмоция 
сыйлаған маңызды екенін түсінемін. 
Сол үшін әр тапсырысқа асқан 
жауапкершілікпен қараймын, – 
дейді кейіпкеріміз.

Кәсіп ашу аясында облыстық 
кәсіпкерлер палатасының көмегіне 

жүгініп, кеңес алған Айман Әбдиева 
былтыр «Қазақстанның үздік тауары 
- 2022» өңірлік көрме-байқауына 
қатысып, жеңімпаз атанған. Осы 
орайда жас кәсіпкер бұл байқаудың 
кәсібін қорықпай, сенімді жүргізуге 
себеп болғанын жасырмады. Кейін 
аталған байқаудың республикалық 
кезеңіне қатысып, өнімдерін жұрт-
шылыққа ұсынуға мүмкіндік алды.

– Былтыр өңірлік байқаудың 
жеңімпазы ретінде республикалық 

кезеңге жолдама алдым. Ол 
байқауда жүлде алмасам да, 
өзге кәсіпкерлермен, тауар 
өндірушілермен таныстым. Бұл 
кәсіпкерлік салаға енді бет бұрған 
мен үшін үлкен тәжірибе алаңы 
болды. Сол жылы «Даму» арқылы 
жеңілдетілген несие алып, қазіргі 
сән үйінің ғимаратын сатып алдым, 
– дейді кейіпкеріміз.

Кейіпкеріміз ұлттық киім 
өндірісі мұнымен шектемейді. 
Алдағы уақытта жаңа жобаларды 
жүзеге асыруды көздейді. Ол үшін 
ұлттық киімдердің қолданыс аясын 
кеңейту мақсатында жаңа үлгідегі 
өнімдер әзірлеуде. 

Қазір Айманның сән үйінде 
балаларға ғана арналған киімнен 
бөлек ересектерге де арнап тігіл-
ген ұлттық киімдер бар. Кәсіп-
кердің айтуынша, тұрғындар ара-
сында ұлттық нақышта тігілген 
бомберлерге сұраныс жоғары. 

– Соңғы кезде орта жастағы қыз-
келіншектер мен ер азаматтар да 

ұлттық нақыш элементтері қосылған 
күз-көктемдік сырт киімдерге жиі 
тапсырыс бере бастады. Жалпы 
ұлттық нақышты күнделікті қол-
даныстағы киімдерге қолдану 
трендке айналып келе жатыр. 
Бұл тамаша тенденция», – дейді 
кәсіпкер.  

Елімізде кәсіпкерлікті қолдау 
шарасының нәтижесінде жеке 
ісін ашып, кәсібін дамытқандар 
көп. Әсіресе өнім өндірісі өркен 
жайып келеді. Ел экономикасының 
негізгі тірегі саналатын салаға 
бет бұрғандар бұл ретте мемлекет 
тарапынан көптеген мүмкіндіктер 
барын біледі. Сондықтан тиімді тір-
лікті игілікке жаратуды көздейді. 

Ал кейіпкеріміздің жаңа жоба-
ларды жүзеге асырғысы келетінін 
жоғарыда айтқан едік. Соның бірі 
ретінде жас кәсіпкер ұлттық киімдер 
тігетін фабрика ашуды жоспарлауда. 
Осылайша ұлттық киім бренді одан 
әрі дами түспек.

А.ӘліМ

Әбігер

Әлем

қАТАң ШАРА 
қАБылдАУдА

Сыбайлас жемқорлықпен күрес күн тәр-
тібінен түспейтін күрделі мәселе. Полицияның 
өзекті міндеті қолжетімділік пен ашықтықты 
арттырып, тұрғындармен кері байланыс 
орнату. Өз кезегінде полицияның ашықтығы 
сыбайлас жемқорлықпен күрестің негізгі 
қағидасы.

Сыбайлас жемқорлықпен күрес бағытында 
облыстық Полиция департаменті арнайы жиын 
өткізіп, онда жеке құрам арасындағы тәртіп 
және заңдылық мәселесін талқылады. Сонымен 
қатар бүгінгі жиын барысында Қазақстан 
Республикасының азаматтығына қабылдау 
және Қазақстан Республикасынан азаматтығын 
қалпына келтіру, оның ішінде жеңілдетілген 
тәртіппен азаматтықтан шығу, азаматтықты 
жоғалту мен одан айыру және ҚР азаматтығына 

жататындығын айқындау және өтініш хаттарды 
қабылдау мәселелері қаралды. Аталмыш 
жиынға Орталық аппараттың қызмет керлері 
қатысып, қалалық және аудан дық полиция 
бөлімдерінің басшылары мен орынбасарлары 
аудиоселекторлық режимде қосылды.

Жиын барысында полиция қызметкерлері 
арасында заң бұзушылықты болдырмау мақ-
сатында атқарылған жұмыстар, қабылданған 
іс-шаралар, мемлекеттік қызметкердің жұмыс 
барысында бірінші кезекте қолданыстағы 
заңнамаларды басшылыққа алу мәселесі де 
талқыланды.

– Жеке құрам арасында заңдылық пен 
қызметтік тәртіптің сақталуына тиісті бақылауды 
жүзеге асыру мақсатында жеке құрам арасын да 
заң бұзушылықтардың алдын алуға бағыттал-
ған профилактикалық іс шаралар тұрақты 
жүргізілуде. Департамент басшылығымен 
жем қорлыққа жол беретін жағдайлар мен 
себептерді жоюға айрықша назар аударылып, 

жемқорлық тәуекелдерін төмендетуге бағыт-
талған нақты шаралар қабылдануда, – деді 
Полиция департаментінің Өзіндік қауіпсіздік 
басқармасының бастығы, полиция полковнигі 
Ғалымбек Қарағұлов.

қызылОРдАлық 
ПОлИцЕйлЕР РЕйд 

ЖҮРГізУдЕ
Жасөспірімдердің түнгі сағат 22-ден таңғы 

6-ға дейiн заңды өкiлдерiнсiз жүруіне және 
қР Еңбек Кодексінің 76-бабына сәйкес түнгі 
уақытта он сегіз жасқа толмаған балаларға 
жұмыс істеуге тыйым салынған. Осыған орай 
қалалық Полиция басқармасының ювеналды 
полиция бөлімшесінің қызметкерлері жас-
өспірімдердің ойын-сауық мекемелерінде 
жұмыс істеулеріне жол бермес үшін күнде лікті 
профилактикалық жұмыстар жүргізуде.

Жыл басынан бері ҚР ӘҚБтК-нің 442–бабы 1 
бөлігімен яғни кәмелетке толмағандардың түнгі 
уақытта заңды өкілдерінсіз сағат 22-ден таңғы 
6-ға дейін ойын-сауық мекемелерінде болуына 
жол берген 97 заңды өкілге тиісті әкімшілік шара 
көрілді. Ал ҚР ӘҚБтК-нің 132 бабымен яғни 
кәмелетке толмағандардың түнгі уақытта ойын-
сауық мекемелерінде болуына жол бергені үшін 
62 ойын-сауық кәсіп иелеріне қатысты әкімшілік 
хаттама толтырылған.

«қОРғАУ» іСКЕ 
қОСылды

қалада «қорғау» жол қозғалысын бақы-
лау жүйесі пилоттық режимде іске қосыл ды. 
Аталған жүйенің көмегімен жолда орын алатын 
құқық бұзушылықтардың саны азаймақ. 

Бұл авто  көлік жолдарында тәртіп пен 
қауіпсіздікті қам тамасыз ету процестерін авто-
маттандыру мақ са тында мемлекеттік тіркеу 

нөмірі бел гісін тану және жол қозғалыс ережелерін 
бұзу шылықтарды тіркеу, көлік құралдары туралы 
ақпаратты қабылдау, өңдеу арқылы ақпараттық-
коммуникациялық инфра құрылымды ұйымдас-
тыруға арналған бағдарлама. 

Жол ережесін бұзған, жалған мемлекеттік 
нөмірмен жүрген көліктер, айыппұл мен салық 
төлемеген жүргізушілер, іздеуде жүрген авто-
көліктер жүйе арқылы анықталып, бірден айып 
тұрағына жіберіледі. Бұл ретте «Қорғау» жүйесі 
полицейлерге заңбұзушылықтың алдын алуға 
мүмкіндік береді. Жүйе іске қосылғалы мәліметі 
анықталмай өндіріске қабылданбаған 14 шетел 
автокөлігі анықталып, оларға қатысты 689 мың 
500 теңге айыппұл өндірілген. Оның ішінде 10 
автокөлік ҚР ӘҚБтК-нің 785-бабына сәйкес 
айыппұл төлемегені үшін және 4 автокөлікке 
қатысты ҚР ӘҚБтК-нің 230-бабының талаптарына 
сәйкес тиісті әкімшілік хаттама толтырылып, айып 
алаңына қойылды.

А.СЕйіл

Жапонияның Фукуока 
қаласында су спорты түрлерінен 

кезекті әлем чемпионаты өтіп 
жатқаны белгілі. дүниежүзілік 

додада ел спортшылары да өнер 
көрсетіп жатыр.

Жүзу спортының өкілдері кезекті 
жүлделерді сарапқа салды. Әйелдер 
арасындағы 1500 метр қашықтыққа 
еркін стильде жүзу жарысында 
отандасымыз Диана Тасжанова жарыс 
жолына шығып, іріктеу кезеңінен 
өте алмады. Дегенмен ол аталған қа-
шықтықты 17 минут 09,98 секундта 
жүзіп өтіп, Қазақстанның және өзінің 
жеке рекордын жаңартты. Бұған дейінгі 
ел рекорды 17 минут 23,37 секунд 
болатын. 31 спортшы бақ сынаған 

жарыста отандасымыз 29-нәтиже 
көрсетті.

Сондай-ақ жүзу бойынша әлем 
чемпионатының екінші күнінде 
Қазақстан құрамасынан тағы екі 
спортшы бақ сынады. 100 метр 
қашықтықта Ксения Игнатова 1.02.34 
нәтижемен 32-орынға ие болса, 100 
метрге брасс әдісімен жүзуде Аделаида 
Пчелинцева 42-нәтиже көрсетті 
(1.11.41). Қазіргі таңда Қазақстан 
құрамасы жалпыкомандалық есепте 
1 қола жүлдемен 31-орында тұр. 
Әзірге жалғыз медальді артистік жүзу 
бойынша өнер көрсеткен Эдуард Ким 
жеңіп алған еді.

Е.ЯКУдАЕВ

Ұлттық киімнің жаңа үлгісі

Басы 1-бетте

Өткен сейсенбіде қХР Сыртқы істер министрі 
цинь Ган қызметінен босатылды. Орнына бұ-
рынғы басшы Ван И қайта оралды. Әрине, 
қытайдағы кадрлық ауыс-түйісті әңгіме қылу 
неге керек деген заңды сұрақ туары анық. десе де 
бұл жолы қисын мен себеп тым күдікті, секем мол, 
болжам жетерлік. Әлемдік ақпарат агенттіктері де 
аталған хабарды қапы жібермей, оқиғаның түрлі 
нұсқасын ұсынуда. Әсіресе аталған тақырып-
қа байланысты CNN арнасының тілшісі Симона 
Маккартидің бағдарламасы ерекше назар аударт-
ты. Онда қытайдағы сыртқы саясат ұстаны мы 
мен ішкі тәртіп туралы толымды ой айтылған.

Цинь Ган өткен жылдың желтоқсан айында 
ғана тағайындалған. Оған дейін министр ретінде 
жемісті еңбек етіп, Қытайдың «сыртқы айбарына 
айналған» Ван И өзге қызметке ауысып, Цинь Ганның 
жауапкершілігі ауырлай түскен. Оның үстіне Ресей 
мен Украина арасындағы қақтығыста Қытайдың сөзін 
сөйлеу де, келіссөздерде білім-білігін көрсетуде оған 
оңай болмады. Дегенмен Цинь Ганның қызметтен 
босауына себеп –  кәсіби шеберлігі емес, «көзден таса 
болған» әрекеті. Соңғы бір айда ол ешбір келіссөзде 
көрінбей, тек жабық есік ішінде жүрді.

«Аяқасты қабылданған бұл шешім Цинь Ганның 
билік басындағыларға жақпайтын әрекетке барғанын 
білдіргендей. Әйтпесе жылға жетпей орнынан босауға 
еш себеп немесе оқиға болмаған еді. Оған қоса 57 
жастағы Цинь – білікті дипломат, Си Цзиньпиннің 
сенімді көмекшісі. Сонда нендей олқылық орын алуы 
ықтимал? Мүмкін, Ван И мен арадағы бақталастық 
шығар? 2013 жыл мен 2022 жыл аралығында СІМ 
болған Ван И қайтадан орнына жайғасуы күдікті 
көбейтті», – дейді автор. 

Бұл болжамға келісуге де болатындай. Себебі 
аласапыран кезеңде Қытай мен АҚШ арасын 
жақындастыруға дәл осы Цинь Ганның қосқан үлесі 
зор. Қаншама жыл СІМ басқарған Ван И тек дөң 
айбат көрсетіп, АҚШ-тың ызасын тудырғаннан басқа 
жетістігі аз. Ал байсалды қадам жасаған Циньнің 
ұтымды тұсы жетерлік. Мәселен, ол 18 маусымда 
АҚШ-тың мемлекеттік хатшысы Энтони Блинкенмен 
кездесіп, екі ел арасындағы байланыстың жандануына 
септесті. Нәтижесінде, Пекинге келген мемлекет 
хатшысының тілін тауып, тауар айналымы, жоғары 
технология тасымалын реттеуге қол жеткізгені бар. 

«Цинь мырза соңғы рет РФ СІМ орынбасары 
Андрей Руденконың жанынан көрінген. «Вагнер» 
ЖӘК ереуілінен соң жағдаймен таныстыруға 
келген өкіл Цинь Ганмен жақсы мәміледе болғаны 
байқалады. Осы жетістікке қарамастан, министр 
орнынан босатылды. Тіпті, ол туралы деректер 
министрлік сайтынан өшіріліп, әлеуметтік желілердегі 
парақшалар жойылды. Қытайдың билік элитасына 
жақын шенеуніктің бұлайша кедергіге ұшырауына 
не себеп екені түсініксіз. Коммунистік партияның 
бұрынғы ақпарат маманы Дэн Юйвэньнің айтуынша, 
бұл небары Си Цзиньпиннің тұрақсыздығы, саяси 
кикілжің салдары», – дейді Симона Маккарти. 

Билік аспектілерінің барлық жүйесі қатаң бақы-
лауға алынған қытай қоғамында шенеуніктің көзден 
таса болуы, лезде «орындық ауыстыруы» – қалыпты 
құбылыс. Тек мұндай қадам Қытайдың сыртқы 
саясатына жауапты маман турасына ойысқанда 
сақтықпен қарап, ақпаратты бақылауда ұстау 
маңызды.

Түпнұсқадан аударып, шолу жасаған 
Берен ШАғыРОВ

«Жоғалған» министр

спорт

қОРЖыНдА – 
қОлА

қытайдың Чэнду қаласында 
алауы тұтанған студент спортшылар 

арасындағы ХХХі жазғы 
универсиаданың екінші күнінде ел 

қоржынына қола жүлде түсті.

Студенттер сайысының екінші 
күнінде төрт спорт түрінен алғашқы 
жүлделер сарапқа салынды. Дзюдо 
спорты бойынша өткен бәсекеде 
татамиге шыққан 66 келі салмақтағы 
отандасымыз Сұңғат Жұбатқан қола 
жүлдегер атанды. Үшінші орын үшін 
болған кездесуде ол өзбекстандық 
Абдурахим Нутфуллоевтан айласын 
асырды. Бұл салмақта Сұңғатты жар-
тылай финалда алып жыққан жапо-
ниялық Хаттори Шинсей топ жарды.

Әл-Фараби атындағы ҚазҰУ 
студенті Сұңғат Жұбатқан маусым 
айында Душанбеде өткен Гран-при 
турнирінде қола жүлдегер атанып, 
Астана да тұңғыш рет ұйымдастырыл-
ған «Grand Slam» турниріне қатысқан. 
Сондай-ақ ол 2015 жылы кадеттер (18 

жасқа дейінгі) арасында Азия чемпионы 
атанған.

Айта кетейік, Универсиадада 18 
спорт түрінен 269 медаль сарапқа са-
лынып жатыр. Бұл жарысқа садақ 
ату, гимнастика, жеңіл атлетика, 
семсерлесу, дзюдо, жүзу, үстел теннисі, 
таэквондо, ушу сияқты 11 спорт түрінен 
93 спортшыдан тұратын Қазақстанның 
спорттық студенттік құрамасы қатысып 
жатыр.

4-6 тамыз күндері 
Мажарстан бас шаһары 
– Будапештте дзюдодан 

Masters санатындағы 
бәсекенің жалауы желбірейді. 

2024 жылғы Париж 
Олимпиадасына рейтингтік 

ұпай беретін жарыста ел 
намысын 14 балуан қорғайды.

Masters турнирі Олимпиада 
мен әлем чемпионатынан кейін-
гі дзюдошылардың беделді 
жарысы саналады. Сондықтан 
бұл додаға әр салмақтың ең үздік 
36 татами шебері ғана қатыса 
алады. Сонымен қатар мұнда әр 
салмақта топ жарған спортшы 
рейтингте 1800 ұпай олжалайды.

Будапешт татамиіндегі ер-
лер арасындағы бәсекеде ел 
құрамасынан Елдос Сметов, 
Мағжан Шамшадин, Нұрқанат 
Серікбаев (60 келі), Ғұсман 
Қырғызбаев (66 келі), Жансай 
Смағұлов, Данияр Шамшаев (73 

келі), Абылайхан Жұбаназар 
(81 кг), Дидар Хамза (90 келі), 
Нұрлыхан Шархан (100 келі) 
және Ғалымжан Қырықбай (+100 
келі) бас жүлде үшін белдеседі.

Ал әйелдер сайысында 
Ғалия Тынбаева (48 келі), 

Аруна Жангелдина (78 кг), 
Камила Берліқаш пен Ақерке 
Рамазанованың (+78 келі) өнерін 
тамашалаймыз. Мажарстандағы 
турнирде әлемнің 56 елінен 
келген 422 дзюдошы күш 
сынасады.

Будапешт татамиінде белдеседі

Тарихи жүлдені тарту етті

РЕКОРд ЖАңАРТТы

құқық құрығы


